
ítróttur

ÍA er uppflytari og talan var 
ikki um torføran dyst fyri 
Gunnar Nielsen og hansara 
menn, sum eru varandi 
meistarar í Íslandi.

Einsamalla málið í 
dystinum skoraði Ólafur 
Karl Finsen miðskeiðis í 
fyrra hálvleiki. Gunnar 
Nielsen hevði onkra bjarging 
í dystinum, men var ikki sum 
so dystaravgerandi. Stjarnan 
vann farna vikuskiftið stór­
steypadystin.

Hallur og Vendsyssel 
knógvaðu Lyngby
Hallur Hansson fekk fulla 
spælitíð, tá lið hansara, 
Vendsyssel FF á heimavølli 
í Hjørring í næstbestu fót­
bóltsdeildini tók ímóti 
Lyngby um vikuskiftið.

Tað eydnaðist Halli og 
liðfeløgunum at vinna 2-0, 
aftaná 1-0 leiðslu í steðginum. 
Edin Murga skoraði til 1-0, og 
í 74. minutti staðfesti Buster 
Munk sigurin við einum 
brotssparksmáli.

Sigurin merkir, at Vend­
syssel FF hevur vunnið seg 
uppá 3. plássi í næstbestu 
donsku fótbóltsdeildini. 
Vendsyssel hevur 42 stig 
fyri 27 dystir. Viborg er 
greitt oddalið við 54 stigum. 

Lyngby liggur tvey stig 
aftanfyri Vendsyssel FF við 
40 stigum.

Vejle uttan nakran 
føroying
Á pappírinum var talan um 
truplasta dystin í kapp­
ingarárinum, tá ið Vejle um 
vikuskiftið skuldi á vitjan 
hjá oddaliðnum í næstbestu 
donsku deildini, Viborg. Ikki 
nokk við tí, so hevði Vejle 
fleiri leikarar skaddar til 
dystin í dag, harímillum allar 
tríggjar føroyingarnar: Jóan 
Símun Edmundsson, Viljorm 
Davidsen og Sonna Ragnar 
Nattestad.

Viborg kom á odda 
longu í fyrsta minutti, men 
við málum frá Christian 
Sivebæk og Henrik Bødker 
svaraði Vejle væl aftur og 
kom á odda 2-1. Í seinastu 
sekundunum av fyrra hálv­
leiki eydnaðist tað tó Viborg 
at javna, soleiðis at støðan í 
hálvleikssteðginum var 2-2.

20 minuttir fyri leiklok 
var tað avloysarin hjá Jóan 
Símuni í álopinum, Paul 
Onuachu, sum legði Vejle á 
odda 3-2. Tað líktist leingi 
einum óvæntaðum sigri til 
Vejle, men fýra minuttir inni 
í yvirtíðini eydnaðist tað 

Viborg at javna til 3-3, sum 
eisini gjørdist endaliga úrs­
litið.

Útjavnandi málið kom 
sera illa við hjá Vejle, sum 
hevði møguleikan at gera eitt 
lop á stigatalvuni og leggja 
seg undir liðina á Skive og 
HB Køge á 6. plássi. Við eina 
stiginum verður Vejle ver­
andi á 9. plássi við 31 stigum, 
sum eru sjey stig røttu megin 
niðurflytingarstrikuna.

Superliga minuttir 
til Gilla
Gilli Sørensen fekk fríggja­
dagin fimm minuttir av 
Superliga fótbólti, tá AaB 
vann 5-0 á Hobro. Hetta er 
annan dystin upp í slag, at 
Gilli Sørensen kemur á vøllin 
fyri besta liðið hjá AaB.

Í farnu viku legði Gilli upp 
til 3-0 málið, tá AaB vann 3-0 
á Sønderjyske. Aftur hesa 
ferð fekk hann møguleikan 
at koma inn, tá AaB vann 
ikki minni enn 5-0 á Hobro.

Stóri spælarin var fyrr­
verandi Aston Villa fram­
herjin, Nicklas Helenius. 
Hann skoraði ikki færri enn 
trý mál. Fyri Gilla er tað 
hugaligt, at hann nú tykist 
fáa møguleikan, eftir at hann 
hevur verið langt frá at koma 

inn á besta liðið. AaB liggur á 
fimta plássi við 38 stigum. FC 
Midtjylland liggur nummar 
eitt við 61 stigum.

FCK er í steypafinaluni
Esbjerg fB og FCK hittust 
hóskvøldið í Esbjerg. Talan 
var um seinni hálvfinaluna 
í donsku steypakappingini, 
og stórur spenningur var 
um dystin eftirsum fyrsti 
dysturin endaði við 1-1-javn­
leiki.

Tað eydnaðist FCK at 
vinna 1-0 og eru teir harvið 
í steypafinaluni við samlað­
um 2-1-sigri. Tað var Ludwig 
Augustinsson, sum skeyt 
málið hjá FCK. Í finaluni 
skulu teir spæla ímóti FC 
Vestsjælland.

Brandur H. Olsen hevur 
fyrr í kappingini fingið nakr­
ar minuttir á vøllinum, men 
hesaferð sat hann á beink­
inum allan dystin.

Liðini hittust aftur í gjár. 
Hesa ferð í landskappingini, 
men har var ongin Brandur 
H. Olsen, tí hann hevur leik­
bann, eftir at hann bleiv 
útvístur í dystinum móti 
Randers.

B1908 tapti móti 
oddaliðnum
B1908, har teir báðir føroysku 
leikararnir, Øssur Dalbúð 
og Oddur Højgaard spæla, 
hevur um vikuskiftið spælt 
móti oddaliðnum í aðru deild 
eystur, FC Helsingør. Dyst­
urin endaði við at oddaliðið, 
FC Helsingør, vann dystin 
3-1.

Men móti endanum av 
dystinum, var tó nær, at 
B1908 kundi fingið ein heldur 
óvæntaðan javnleik burtur­
úr dystinum. Teir brendu tó 
góðan møguleika móti enda­
num, og í yvirtíðini økti FC 
Helsingør um munin, soleiðis 
at endaliga støðan bleiv 3-1 til 
FC Helsingør.

Á liðnum hjá B1908 í dag, 
spældi Oddur Højgaard allan 
dystin í miðverjuni, meðan 
Øssur Dalbúð framvegis 
hevur ein skaða at dragast 
við, og tí var hann ikki við í 
hópinum til dystin í dag.

Ósigurin ber við sær, at 
B1908 nú einans er eitt stig 
omanfyri niðurflytingar­
strikuna í aðru deild eystur.

Enn ein 1-1 javnleikur
Fyri fjórðu ferð í seks 
teimum seinastu dystunum 
sá høvuðsvenjarin hjá 
Svendborg, Julian Johnsson 
sínar menn spæla ein 1-1 
javnleik.

Gamli stríðsmaðurin á 
føroyska landsliðnum, og lið 
hansara vitjaðu Skovbakken 
í dysti í 2. deild Vestur. Jesper 
Mikkelsen legði Svendborg á 
odda 1-0, tá 46 minuttir vóru 
farnir av dystinum. Leiðslan 
helt sær til eitt lítið korter 
var eftir, tá Jonas Steensig 
syrgdi fyri, at Skovbakken 
fekk javnleik 1-1.

Svendborg hevur tveir 
sigrar og fýra javnleikir í seks 
teimum seinastu dystunum. 
Svendborg liggur nummar 
9 i 2. deild Vestur við 31 stig­
um. Tvey stig eru niður til 
niðurflyting. Heili seks lið 
flyta niður í samband við 
umleggingina av tí donsku 
fótbóltsliguni til komandi 
kappingarár. 

post@sosialurin.fo

fótbóltur

tætt í toppinum

Gunnar helt málið reint

B71- KÍ 1-0 (0-0)
1-0: Aron Clementsen 86.

MB-NSÍ 0-5 (0-3)
0-1: Meinhard E. Olsen 3.
0-2: Hans Marius Davidsen 11.
0-3: Jóhan Gaardbo 34.
0-4: Meinhard E. Olsen br 74.
0-5: Jann J. Benjaminsen 83.

AB-B36 2-2 (0-1)
0-1: Ásmund Nolsøe 16.
1-1: Dan í Soylu 48.
2-1: Nicolaj Eriksen 66.
2-2: Ásmund Nolsøe 69.

B68-Skála 1-0 (0-0)
1-0: Bjarki Johannesen 77.
Reytt kort: Pætur Dam Jacobsen, Skála, 42. (beinleiðis reytt)

Víkingur-07 Vestur 0-2 (0-0)
0-1: Mikey Minutillo 73.
0-2: Gunleif Olsen br 88.
Reytt kort: Tróndur J. á Høvdanum, Víkingur, 90. (beinleiðis reytt)

1. Deild støðan
nr. 	 lið	 dystir	v unni	 javnt	 tapt	 + mál	 - mál	 +/-	s tig

1	 07 Vestur	 9	 7	 0	 2	 24	 10	 +14	 21 
2	 Skála	 8	 6	 1	 1	 21	 8	 +13	 19
3	 B68	 8	 5	 1	 2	 13	 5	 +8	 16 
4	 B71	 8	 4	 4	 0	 12	 5	 +7	 16
5	 AB II	 8	 4	 2	 2	 14	 13	 +1	 14 
6	 KÍ II	 8	 3	 0	 5	 20	 17	 +3	 9
7	 NSÍ II	 9	 3	 0	 6	 14	 14	 0	 9 
8	 B36 II	 8	 1	 4	 3	 7	 20	 -13	 7
9	 Víkingur II	 8	 1	 2	 5	 7	 13	 -6	 5 
10	 MB	 8	 0	 0	 8	 4	 31	 -27	 0

Úrslit 7. umfar

07 Vestur er ovast, og Skála, sum tapti á Svangaskarði, 
er í kjalarvørrinum saman við B68 og B71

Gunnar Nielsen spældi í gjár sín fyrsta landskappingardyst fyri íslendska felagið Stjarnan, sum 
var á vitjan hjá ÍA Akranesi. Gunnar Nielsen stóð í mál allan dyst, sum Stjarnan vann 1-0

Jóannes Hansen

Fótbóltslíkindini vóru góð 
fríggjadagin og leygardagin, 
tá ið 8. umfar í næstbestu fót­
bóltsdeildini var á skránni.

Fyrsti dysturin í hesum 
umfarinum varð spældur 
seinnapartin dýra biðidag, 
tá ið toppliðið Skála vitjaði á 
Toftum, har tey í vikuni hildu 
várdagar og leygardagin 
bátafestival. B68 vann 1-0 á 
skálamonnum. Einsamalla 
málið skoraði miðvallarin 
Bjarki Johannesen við fínum 
langskoti, tá ið tað restaðu 
trettan minuttir.

Skála var oman á í 1. hálv­

leiki, meðan tað eftir steðgin 
koppaði meiri heimaliðnum 
til fyrimunar. Orsøkin 
var tann, at Skála tá var 
undirmannað. Pætur Dam 
Jacobsen sá reyða kortið, tá 
ið tað restaðu tríggir min­
uttir av 1. hálvleiki.

Eftiransingarnar vóru 
sera tættar, og dómarin, 
Kári J. á Høvdanum, hevði 
kortini níggju ferðir á lofti. 
Umframt reyða kortið varð 
gula kortið tikið átta ferðir 
úr lummanum – fimm ferðir 
til teir á heimaliðnum og 
tríggjar ferðir til gestirnar.

Nýtt topplið er 07 Vestur, 
sum vann 2-0 ímóti Víkingi 

í Leirvík. Hetta var annar 
sigurin hjá 07 Vestur í farnu 
viku. Fyrri sigurin var í fram­
skundaðum dysti ímóti NSÍ. 
Harvið hava 07 Vestur og 
NSÍ spælt einaferð fleiri enn 
hini liðini.

Úrslitini bera við sær, at 
nú er 07 Vestur fremst. Tað 
eru tvey stig aftur til Skála, 
og so eru tað trý stig aftur til 
B68 og B71. Í veruleikanum 
er tað uppaftur tættari í 
toppinum, tí 07 Vestur hev­
ur spælt ein dyst fleiri enn 
tríggir teir fremstu avbjóð­
ararnir.

Tað gongur væl hjá sand­
oyingum, sum leygardagin 

kneykaðu teimum næst­
bestu hjá KÍ. Sigursmálið hjá 
heimaliðnum varð skorað , tá 
ið tað restaðu fýra minuttir. 
Eftir Skála tapið á Toftum 
dýra biðidag er B71 einasta 
liðið, sum ikki hevur tapt.

Í botninum sær illa út 
hjá MB, sum hesaferð legði 
rygg til stórtap á heimavølli 
ímóti NSÍ. Á Argjum endaði 
tað remis í grannauppgerðini 
millum AB og B36. Úrslitið 
var 2-2, og tað var heilt 
merkisvert, at Ásmund 
Nolsøe skoraði bæði B36 mál­
ini beinleiðis upp á horna!


